
				এই পাতাটির মুদ্রণ সংশোধন করা প্রয়োজন। 
8 S হত্যাকারী কে ?
সেই পদচিহ্ন সুস্পষ্ট দেখিয়াছি। সেখানে অনেক গাছ-পালা এবং পাশেই আবার শশিভূষণের দ্বিতল অট্টালিকা ; সুতরাং সেই গলির ভাগ্যে রৌদ্রস্পর্শ সুখ বহুকাল ঘটে নাই। সেইজন্য সেখানকার মাটি এত স্যাতসঁ্যেতে যে, অনতিশুষ্ক কৰ্দম বলিলে অত্যুক্তি হয় না। তাহাতে সেই কাহারও পায়ের দাগগুলি সেখানে সুগভীর ও বেশ পরিষ্কার অঙ্কিত হইয়াছিল । পরে অনেক কাজে লাগিবে স্তির করিয়া আমি সেই সকল পদচিহ্নের মধ্যে যেগুলি অধিকতর গভীর এবং নিখুত, সেইগুলির উপরে গাছের কতকগুলা শুষ্ক পাতা কুড়াইয়া আগুন ধরাইয়া সেই পদচিহ্নগুলি বেশ শুষ্ক হইয়া আসিলে আমি ময়দা দিয়া একটি ছাপ তুলিয়া লই । সেই মাপেরই অতি অস্পষ্ট পদচিহ্ন শশিভূষণের শয়ন-গৃহের গবাক্ষের বাহিরে আলিসার উপরেও দুই-একটা দেখিয়াছি। আমার কথায় আপনার একটু সন্দেহ হইতে পারে যে, হত্যাকারী সেই অনাতি-উচ্চ প্ৰাচীর হইতে একেবারে কি করিয়া সেই অত্যুচ্চ দ্বিতলে উঠিল; কিন্তু সে সন্দেহ আমি রাখি নাই। হত্যাকারী সেইখানকার একটা জামের গাছ অবলম্বন করিয়া উঠিয়াছিল। সেই জামগাছের গুড়ির কিছু উপরে কতকগুলি খুব ছোট নধর শাখা অঙ্কুরিত হইয়াছিল। তা নামিবার সময়ে হউক বা উঠিবার সময়েই হউক, হত্যকারীর পা লাগিয়া, সেগুলার কতক ভাঙিয়া মাটিতে পড়িয়া গিয়াছিল, কতক গাছেই বুলিতেছিল। এই সকল প্ৰমাণে এই হত্যাকাণ্ডের ভিতরে যে আর একজন কাহারও অস্তিত্ব আছে- সে সম্বন্ধে আমি একেবারে নিঃসন্দেহ এবং আপনার মতের সহিত একমত হইতে পারিয়াছি। শশিভূষণ সম্পূর্ণ নির্দোষ। আমি যাহা বলিলাম, আপনি কি এখন বেশ বুঝিতে পারিয়াছেন ?”
এইরূপ জিজ্ঞাসাবাদের পর তিনি আমার উত্তরের জন্য ক্ষণমাত্র অপেক্ষা না করিয়া তন্ময়চিত্তে বলিতে লাগিলেন, “মোক্ষদা মেয়েটা ভারি চালাকযতদূর হতে হয়- ওঃ ! বেটি কি বুদ্ধিমতী, সাবাস মেয়ে যা হক ৷”

